
[S. 2] 

[1663] 

 

Actum den 1. decembr[is] ao 1663. 

Als dato vor einem e[hrsamen] stillstand der christlichen gmeind zu St. Peter 
erschinnen Jacob Mönch uf der // [S. 3] einen und m[eiste]r Baschi Trüben sel[ig] erben 
uf der anderen seithen beide partheyen von Wiedicken, da gedachter Mönch einen stul 
angesprochen, welchen seine brüdern mit m[eiste]r Baschi Trüben sel[ig] vertauschet, 
wyl und aber gedachter Mönch nit laugnen weder können nach wollen, daß der tausch 
nit geschehen und m[eiste]r Baschi Trüb sel[ig] nach ein stuk gelt darfür herauß geben, 
der tausch auch schon or vilen jahren geschehen von dem eltern bruder, welcher auch 
ein theil an dem stul hete, als hat ein e[hrsamer] stillstand nit hinder sich gryfen wollen, 
sonder erkhendt, daß m[eiste]r Baschi Trüben sel[ig] erben den stul behalten und 
besitzen, Jacob Mönch aber sich in seinem anderen stul in den predigen fleißig 
einstellen solle. 

